ANTON TEUMA

ISQOF TA’ GHAWDEX

AE 59/2026
Ittra tal-Isqof lin-nies tal-Parrocéa ta’ San Gorg Martri fil-Belt Victoria

“U wagqt li kien fuq il-mejda maghhom” (Lq 24:30)
Gheziez huti,

Madwar sena u sitt xhur ilu, f"Novembru 2024, kont gejt fil-Parro¢éa ghaziza taghkom
biex naghmel il-Vizta Pastorali. Permezz ta’ din l-ittra nixtieq nidhol fid-djar taghkom, biex
nirringrazzja lil Alla ghar-rigali li qieghed jaghtikom, kif ukoll biex tkomplu titheggu halli
tilgghu doni ohra li hu jixtieq jaghtikom.

[1-Parro¢c¢a hija dar wieqfa hdejn id-djar 1-ohra imma differenti minnhom. Hija d-dar fejn
in-nies jistghu jingabru biex jiltaqghu ma’ Gesti u ma’ xulxin fl-Ewkaristija, ikomplu jisimghu
1-Kelma ta’ Gesu permezz tal-laqghat ta’ formazzjoni u jghixu x-xhieda Nisranija permezz tal-
karita.

Huma hafna I-persuni mill-irhula 1-ohra tal-gzira taghna li jiehdu sehem fi¢-¢elebrazzjoni
tal-Ewkaristija li tigi ¢celebrata fil-Bazilika ta’ San Gorg. Kemm nhar ta’ Hadd u kemm matul
il-gimgha, hafna huma I-Insara 1i jiehdu sehem fil-quddies, anki jekk jigi ¢celebrat sa minn
filghodu kmieni, kwazi f*kull siegha tal-gurnata.

Minkejja r-ripetizzjoni, normalment il-quddiesa tkun imhejjija u ¢céelebrata sewwa,
kemm mis-sac¢erdot u kemm mil-lajéi li jiehdu sehem fiha bhala kanturi jew letturi. Huwa ta’
sodisfazzjon kbir tara grupp numeruz ta’ abbatini u hafna laj¢i li jiehdu sehem attiv fit-thejjija
u fic-celebrazzjoni tal-Ewkaristija.

Il-ministeru tal-kant, imhaddem kemm mill-kor u kemm minn persuni ohra, jghin biex
il-liturgija tkun hajja kemm fil-festi I-kbar u kemm fil-Hdud u fil-jiem ordinarji tas-sena. Irridu
dejjem nitheggu biex, kemm jista’ jkun, aktar quddies spe¢jalment fil-jum tal-Hadd ikun
iccelebrat bl-istess solennita u thejjija kif tigi ¢celebrata 1-quddiesa principali, nghidu ahna I-
quddiesa tal-11.00am.

It-tfal tal-Parroc¢éa jiffrekwentaw il-katekizmu kemm fil-Museum tal-Bniet u tas-Subien,
kemm fi¢-Centru Pastorali Raghaj it-Tajjeb. Ta’ min japprezza l-hidma tas-so¢ji u tal-katekisti
li jiddedikaw l-energija taghhom ghall-gid ta’ wliedna. Jixraq ukoll li nkomplu ngeddu I-
proposta ta’ katekizmu tat-tfal biex tkun tagbel aktar mal-bzonnijiet tat-tfal u tal-familji fi
zminijietna.

[1-Gruppi 234 huma okkazjoni sabiha u utli ghall-adolexxenti tal-Parro¢ca biex ikomplu
jikbru fil-formazzjoni umana u Nisranija taghhom. Fl-istess waqt, ta’ min ikompli jheggeg lill-
adolexxenti mhux biss biex jaghmlu parti minn dawn ir-realtajiet formattivi, imma wkoll biex
ma jiqfux milli jiehdu sehem fl-Ewkaristija tal-Hadd. Ta’ min ikompli jirrifletti biex jinstabu

modi kif jistghu jintlahqu z-zghazagh aktar adulti, kemm dawk l-istudenti universitarji u kemm
dawk 1i jidhlu fid-dinja tax-xoghol.

Fil-Parrocca taghkom hemm l-opportunita ta’ gruppi ta’ familji li jservu ta’ nukleji
importanti ta’ sapport u formazzjoni kemm fil-hajja umana u kemm fil-fidi Nisranija. Hekk,
ikollhom is-sapport u l-akkumpanjament li hu tant mehtieg fid-dinja tal-lum. Ta’ min japprezza
l-isforz li qieghed isir biex dawn il-gruppi tal-familja jkomplu jikbru. Ta’ min japprezza I-hidma
tal-Arcipriet flimkien ma’ dawk li jikkordinaw dawn il-gruppi. Ikun tassew f’postu 1i jsir il-
Kunsill Parrokkjali tal-Parro¢ca, biex din il-hidma kollha tibga’ tikber u tissahhah.

Grupp iehor ta’ formazzjoni huwa dak tal-anzjani tal-Parro¢¢a. Anki dan huwa sinjal
iehor ta’ Knisja li takkumpanja lill-bniedem mill-benniena sas-sodda tal-mewt. Hekk kif id-
dhul fil-hajja u fil-Knisja huwa mmarkat mill-formazzjoni tal-genituri ghall-Maghmudija, hekk
il-persuni kbar fl-eta jistghu jsibu s-sapport uman u Kristjan fl-eta tax-xjuhija.

[1-Parro¢éa ta’ San Gorg mhix nieqsa mill-volontarjat. Huma hafna dawk li jghinu fl-
indafa, fit-thejjija u fit-tizjin tal-Knisja, spec¢jalment fl-okkazjonijiet partikulari tal-festi
liturgi¢i u patronali. Ta’ min jirringrazzja lil dawn in-nies li jahdmu u jistinkaw biex il-Knisja
u l-Parro¢¢a jkunu akkoljenti. Ma’ dawn wiehed ma jridx jinsa lil dawk kollha li jahdmu fl-
Ufficeju Parrokkjali, fl-Arkivju, fil-Kunsill Ekonomiku, kif ukoll lil dawk li jiechdu hsieb il-
progetti.

Voluntieri ohra jiehdu hsieb it-tqassim tal-Bullettin, l-attivitajiet ta’ fundraising u
inizjattivi ohra mehtiega skont iz-zmien liturgiku tas-sena. Hawn nixtieq inrodd hajr lil dawk
il-persuni involuti fit-thejjija tal-Festa ta’ barra, 1i huma parti mis-So¢jeta Filarmonika La
Stella, u li jahdmu id £’id mas-sacerdoti tal-Parro¢éa. Qatt ma nieqaf milli nheggeg biex ilkoll
flimkien nahdmu halli jkollna festi hielsa mid-drogi, mill-abbuz tal-alkohol u mill-piki
distruttivi. Kull tip ta’ pika, minbarra li tmur kontra 1-Vangelu, hija dejjem frott ta’ sens ta’
inferjorita {’min iqanqalha u jheggigha.

Minbarra dawn, fil-Parro¢éa hemm voluntieri ohra. Huma dawk 1i f’isem il-Parrocca
jiehdu hsieb il-morda, l-anzjani, il-foqra u dawk il-persuni li huma fil-bzonn. Kif innota tant
tajjeb l-Arcipriet waqt il-laqgha mal-Assemblea li saret fil-Bazilika nhar il-Gimgha 24 ta’ April,
il-Knisja taghkom hija mhaddna minn zewg toroq, wahda jisimha Triq il-Karita u l-ohra Triq
il-Providenza. Dan ifisser li, fuq I-ezempju ta’ San Gorg, in-nies tal-Parro¢c¢a dejjem hassew u
ghexu din is-sejha tal-attenzjoni lejn il-fqir u I-batut, u dejjem poggew fil-prattika din is-sejha
importanti tal-Vangelu: “Dak 1i ghamiltu mal-izghar fost dawn huti, ghamiltuh mieghi” (Mt
25:40).

Filwaqt li nrodd hajr lill-Ar¢ipriet, lis-sacerdoti tal-Parrocca, lill-voluntieri kollha li
jghinu, u lilkom ilkoll parru¢éani, inweghedkom 1i nitlob ghalikom u nitlob lil Alla jitfa’
fugkom ilkoll il-barka qaddisa tieghu.

- (l A “‘Q v\! leinvag
" Anton Teuma

Isqof ta’ Ghawdex

25 ta’ April 2026,

Festa ta’ San Mark Evangelista

